
HORDHAC
Sida ay muujiyeen natiijooyinkii qiimayntii baahiyaha tababarka ee ay fulisay xarunta 
Qaramada Midoobay ee dad dejinta (Habitat) waxa cadaatay baahiyaha tababarka 
saraakiisha la soo doortay ee dawlada hoose, ama siyaasiyiinta bulshadu inay yihiin  meelaha 
adduunka guud ahaan aadka loogu baahan yahay isla markaana ah goobaha aan aad loogu 
jeedin xagga tayo dhiska la xidhiidha horumarinta bulshada iyo maamulka dawlada hoose. 

Sanaddii u dambaysay, tri dawladda ah oo kala duwan, sida Nepal, Poland, Uganda, 
Paraguay ayaa markii u horaysay mudo tobanaan sano ah ka dib, ama markii ugu horeysay 
waligeed ba, guda galay habkii ay ku dooran lahaayeen xubnahoodii golaha iyo 
maayaradoodii.  Baahiyaha tababarka ee saraakiisha la soo doortay ee dawlada hoose waxa 
ay kaga jiraan ajendaha xagga sare, dalalka dimoqraadiyadoodu taabaqaaday sida: Ecuador, 
India, Marykanka. 

Iyada oo baahiyaha laga jawaabayo ayay Xarunta dad dejinta ee Qaramada Midoobay 
(Habitat) diyaarisay oo tijaabisay taxane buugaag yar-yar ah si ay u caawiyaan xubnaha 
golaha sidii ay u meteli lahaayeen muwaadiniinta, loona heli lahaa hogaan bulsho oo si tayo 
leh ula shaqeeya dawlada dhexe iyo maamulka, qaybaha farsamada, xirfadlayda dawlada 
hoose, iyo ururada bulshada ee kale.  Waxay buugagu ka hadlayaan siyaasada, go’aan 
qaashada,xidhiidhka, wada hadalka iyo hogaaminta, ka qayb qaadashada, maamulka, 
qabshada shirarka, shaqooyinka xubnaha golaha ee la xidhiidha suurtagelinta iyo 
fududaynta, maamulka maaliyada iyo baahiyaha kale ee khuseeya arimahaas. 

Buuggan, “ Xubinta gole oo awoodiisa wax ku qabanaya” wuxuu ka mid yahay 12 buug ah, 
waxana ugu horayn loo jeedaa in ay isticmaalaan tababarayaasha jooga goobaha tababarka 
ee dalka ee wax u tababara dawladda hoose, ama jooga goobo tababar oo ka jira dawlada 
hoose gudaheeda.  Waxa kale oo caawinaya tababarayaasha isticmaalaya buugan, buug kale 
oo la yidhaa “Buugii hagayay tababarayaasha hogaanka la soo doortay” oo ay daabacday 
Qarammada Midoobay xarunteeda da dejintu, kasoo aad ka helayso qoraaladii tababaraha oo 
si gaar ah loogu diyaariyey inay tababarayaashu ka faaiidaystaan mark ay u qorshaynayaan 
dood cilmiyeedada hogaanka la soo doortay ee buugan la xidhiidha. 

Waxa la rajeynayaa in buugan tababarka ahi uu aad ugu qayb qaato sidii uu u xoojin lahaa 
tayada dawladaha hoose, isagoo soo bandhigaya dhaqano wanaagsan oo hogaaminta ah taas 
oo ah ujeedooyinkii u waaweynaa ee shirkii Qaramada Midoobay ee dad dejinta (HabitatII) 
ee sanadkii 1996kii. 

Waxa aan jecelahay in aan u mahadnaqo Dr. Fred Fisher iyo Mr.David W. Tees diyaarinti ay 
buugan iyo qaar kale oo taxanaha ka mid ah diyaariyeen iyaga oo ay weheliyaan shaqaalaha 
xarunta dad dejinta ee Qaramada Midoobay(habitat) qaybta tababrka, taas oo ka mid ah 
barnaamijyada tababarka ah ee ay taageerto dawlada Netherlands.  Waxa aan jecelahay oo 
kale in aanu ugga mahad celino qaybtii ay ka geysteen tababarayaasha iyo saraakiisha 
dawladaha hoose ee dalalka Costa Rica, Elsalvador, Kenya, Lithuania, Romania, Uganda, 
kuwaas oo naga caawiyey tijaabo-goobeedkii lagu sameeyey qalabka ( qoraalada) tababarka. 

Dr. Wally N’Dow 
Kaaliyaha Xoghayaha Guud. 



Xagga  Koofiyadda 

Koofiyadda qofka 
 midigta ku sawirani  
gashan yahay ee bog 
kasta oo soo socda 
ku
 sawiran waxa loo 
doortay
inay muujiso 
kaalinta
X/dhibaanka
Degaanka
ee buugga lagu 
xusay

X/dhibaanka
Degaanku
markuu yahay 
Awood- adeegsade 

Tababarka
Hoggaanka la 
soo doorto 

iv

AQOONSI 

Tarjumadda iyo habaynta af Soomaaliga ah ee Tilmaame-barayaasha Hoggaanka la soo 
doortay waxay ku hirgashay Barnaamajka Is-maamulka Fiican iyo Tababarka Hoggaanka la 
soo doortay ee ay maal-gelisay EU-du, isla markaana uu fuliyay Xafiis Goboleedka UN-
HABITAT ee Afrika iyo Dalalka Carbeed. 

Tarjumadda iyo habaynta af Soomaaliga ah ee Tilmaame-barayaashan Tababarka 
Hoggaanka la soo doortay, waxa ka hawl-galay koox tarjumadda ku xeel dheer oo ka tirsan: 
Akaademiga Nabadda iyo Horumarka, Jaamicadda Hargeysa iyo Jaamicadda Cammuud; 
iyaga oo ay ka caawisay Hay’adda QM ee HABITAT, laanteeda Hargeysa ku taal. 

Mahad-naq gaar ah waxa mudan Akaademiga Nabadda iyo Horumarka oo ka hawl-gashay 
tifaf-tirka iyo isu-ekeysiinta Tilmaame-barayaashan. 

Waxa kale oo mahad-naq mudan Jacfar Maxamed Gaaddaweyne oo Akaademiga Nabadda 
iyo Horumarka ee Somaliland ka tirsan, Maxamed Muumin oo Jaamicadda Bariga Afrika ee 
Puntland ka tirsan iyo Maxamed Afrax oo Xarunta Cilmi-baadhista iyo Dood-wadaagga ee 
Koonfurta-Dhexe ee Soomaaliya ka tirsan, kuwaas oo wada diyaariyay tarjumadda ereyada 
Ingiriisiga ah ee Tilmaame-barayaashan ku jira. 

Mahad-naq gaar ah waxa isna mudan Maciej Sudra oo diyaariyay astaamaha iyo naqshadaha 
jaldiyada Tilmaame-barayaashan. 

SIDA LOO ISTICMAALAYO TILMAAME-BARAHAN 

Tilmaame-barahan loogu tala galay tababarka xubinta gole ee awooddiisa wax ku qabta, sida 
buugaga kale ee taxanahan ka midka ah waxa loo isticmaali karaa siyaalo badan. 

Diraasad kuu gaar ah 

Qoraalka bilowga u ah buugan waxa la rabaa inuu qofku iskii u isticmaalo. Waxa kaliya ee 
aad u baahantahay waa meel degan oo aad ku fikirto iyo waxoogaa waqti ah, iyo wax aad 
wax ku qorto. Si aad natiijo aad u fiican aad u heshid waxa aanu kugu dhiirinaynaa in aad 
qorto jawaabahaaga ku saabsan waydiimaha marba marka ka dambaysa lagugu waydiinayo 
qoraalkan. Qiimihii waxbarasho ee macluumaadkaa ayaa dhawr jeer u labanlaabmaysa 
akhristaha waqti siiya arimahan. 

Tababarka aqoon-is-weydaarsiga 

Qoraalada tababaraha iyo qalabka tababarka iyo layliga buugan waxaa looga jeedaa inay 
tababarayaasha khibradda lihi ka faa iidaystaan markaa ku isticmaalaan tababarka dood 
cilmiyeedka ah ee la siinayo xubnaha golaha ee ka kala socda dawladda hoose oo kala 
duwan. Waxana aanu halkan ku soo darnay siyaalo kala duwan oo waxbarasho iyo foomam 
tababarayaashu ka helayaan dabacsani una sahlaya in dood cilmiyeedku fuliyo baahiyaha 
gaarka ah ee xubnaha golaha ee tababarka ka qayb qaadanaya. Waxa kale oo aanu u jeednay 
markaanu diyaarinaynay buugan in aanu kugu dhiirino adiga (Tababaraha) inaad 
khibradaadii gaar buugan ku kordhiso si kor aad ugu qaado tayada waxbarashada ee 
qalabkan waxbarasho siinayo xubnaha ka qayb galayaasha ah. 

Tababare, waxaa laga yaabaa inaad goosato isticmaalka qalabka waxbarasho ee buugan ku 
xusan, iyada oo ah sideedaa  imika loo soo bandhigayay. Haddii se aad doorbido waad u 
dhigi kartaa si kale adoo tartiibta u bedelaya kolba baahidu sida ay tahay, si aad u fuliso 
ujeedooyinka xaaladaha tababarka ee gaar ah. Saddex saacadood oo tababar ah ayaad bixin 
kartaa adoo tababarada muhiimka ah iyo qalabka ku xusan buugan isticmaalaya. Ama inta 
aad ka faa iidaysato waxyaalaha badan ee buugan ku xusan oo aad ku darto waxyaalo 
xagaaga aad kaga biirisay ayaad ka dhigi kartaa barnaamij maalin dhan ah. 

Buugana wuxuu ka mid yahay 12 buug oo taxana ah oo lagu tababarayo hogaanka la soo 
doortay. Waxaad go’aansan kartaa ama lagaa codsan karaa inaad isticmaasho qaar ka mid ah 
buugagan ama dhamaantoodba muddo dheer. Buug kasta oo taxanaha ka mid ah in kasta oo 
si gooni ka ah kuwa kale loo isticmaali karo, haddana iyaga oo sida ay iskugu xig-xigaan loo 
isticmaalaa waxa ay siinaysaa, xubnaha golaha ee ka qaybgalayaasha ah awood badan iyo 
khibrad waxbarasho oo midaysan. 预览已结束，完整报告链接和二维码如下：

https://www.yunbaogao.cn/report/index/report?reportId=5_19287


